
 

 

Na conmemoración do centenario do nacemento do escritor de Celanova, 
propoñemos dúas lecturas: “O soño sulagado” pertence á súa primeira 
etapa existencialista, combinada coa sátira combativa na liña de Curros 
Enríquez. O poemario “Viaxe ao país dos ananos” pola súa banda abriu 
polémica no seu momento con certo sector da emigración galega, aínda 
que a súa vixencia actual reside na denuncia da desigualdade social e o 
seu rexeitamento do racismo. 

Novela policíaca, novela humorística ou crítica social? Como calificar a esta 
parodia de novela negra que transcorre nunha Barcelona post-olímpica 
exultante polo éxito dos Xogos? Eduardo Mendoza sérvese do gran 
coñecemento que ten da sociedade catalá e barcelonesa para retomar as 
aloucadas aventuras do protagonista de “El misterio de la cripta 
embrujada” e “El laberinto de las aceitunas”. 

Un mozo polaco xornalista é enviado como reporteiro á India. Consigo leva 
a Historia de Heródoto e así establécese un paralelismo entre este novo 
viaxeiro e o lendario cidadán de Halicarnaso. Un libro sobre a actividade 
mental que supón viaxar en contraposición ao simple desprazamento dun 
lugar a outro.  

Unha familia coreana perde a súa nai en Seúl cando ía visitar aos seus fillos. A 
súa procura inicia unha viaxe sentimental e emotiva polas súas lembranzas. 
Un libro sobre o redescubrimento do amor á nai que supuxo o maior éxito de 
ventas en Corea do Sur elevando a Kyung-Sook Shin. 

